
നക്ഷത്ര ചിഹ്നം ഇല്ലാത്ത ചോദ്യം നം. 2744 24-06-2024 - ൽ മറുപടിയ്ക്

പ്രാഥമിക സഹകരണ സംഘങ്ങള്‍ക്ക് നെല്ല് സംഭരണത്തിന് നല്‍കുന്ന സഹായം

ചോദ്യം ഉത്തരം

ശ്രീ. ലിന്റോ ജോസഫ്
ശ്രീ. വി.എൻ വാസവൻ

(തുറമുഖം - സഹകരണ വകുപ്പ് മന്ത്രി)

(എ) നെല്ല് സംഭരിക്കുന്നതിന് സഹകരണ വകുപ്പ് പ്രാഥമിക

സഹകരണ സംഘങ്ങള്‍ക്ക് നല്‍കി വരുന്ന

സഹായങ്ങള്‍ എന്തെല്ലാമാണെന്ന് വ്യക്തമാക്കുമോ;

(എ) കാര്‍ഷിക മേഖല അടിസ്ഥാനമാക്കി വ്യവസായ

സംരംഭങ്ങള്‍ ആരംഭിക്കാനുള്ള പദ്ധതികളുടെ

ഭാഗമായി പാലക്കാട്ടെ നെൽകർഷകരുടെ

പ്രതിസന്ധി പരിഹരിക്കും വിധം നെല്ല് സംഭരിച്ച്,
സംസ്കരിച്ച്, വിപണനം നടത്തുന്നതിനായി പാലക്കാട്

ജില്ലയിലെ 36 പ്രാഥമിക സഹകരണ സംഘങ്ങൾ

അംഗങ്ങളായി പാലക്കാട് പാഡി പ്രൊക്വയർമെന്റ്

പ്രോസസിംഗ് & മാർക്കറ്റിംഗ് കോ- ഓപ്പറേറ്റീവ്

സൊസൈറ്റി (PAPCOS) രൂപീകരിക്കുകയും

അതിന്റെ അധീനതയിൽ അത്യാധുനിക റൈസ് മില്ലും

ഗോഡൗണും നിർമ്മിക്കുന്നതിനായുള്ള നടപടി

സ്വീകരിച്ച് വരികയും ചെയ്യുന്നു. പദ്ധതിക്കായി

പാലക്കാട് പാഡി പ്രൊക്യുർമെന്റ് പ്രോസസ്സിംഗ് &
മാർക്കറ്റിംഗ് സഹകരണസംഘത്തിന് 2020-21 ലെ

വാർഷിക പദ്ധതിയിൽ ഉൾപ്പെടുത്തി ഓഹരി

ഇനത്തിൽ 100.00 ലക്ഷം രൂപയും സബ്‍സിഡി

ഇനത്തിൽ 100.00 ലക്ഷം രൂപയും ഉൾപ്പെടെ ആകെ

200.00 ലക്ഷം രൂപ അനുവദിച്ച് നൽകിയിട്ടുണ്ട്.

കേരള സംസ്ഥാനത്തെ കര്‍ഷകരിൽ നിന്നും നെല്ല്

സംഭരിച്ച് സംസ്കരിച്ചും കാര്‍ഷിക ഉല്‍പ്പന്നങ്ങൾ

ജില്ലക്ക് അകത്തും പുറത്തും വിപണനം നടത്തുക,
സംസ്കരണ കേന്ദ്രങ്ങള്‍, സംഭരണ ശാലകള്‍ എന്നിവ

സ്ഥാപിക്കുക, കൂടാതെ സര്‍ക്കാർ, അര്‍ദ്ധ-സര്‍ക്കാര്‍,
സഹകരണ, സ്വകാര്യ വിപണന സ്ഥാപനങ്ങള്‍

വഴിയും ഓൺലൈൻ സംവിധാനത്തിലൂടെയും

വിപണന സൗകര്യം ഏര്‍പ്പെടുത്തുകയും സ്വന്തമായി

വിപണന കേന്ദ്രങ്ങൾ നടത്തുകയും, സംഘം

പ്രവര്‍ത്തന പരിധിയിൽപെട്ട മുഴുവൻ നെൽ

കൃഷിക്കാരെ സഹായിക്കുകയും സംസ്ഥാനത്തെ

നെല്‍കൃഷി വ്യാപിപ്പിക്കാൻ വേണ്ട നടപടികൾ

സ്വീകരിക്കുകയും ചെയ്യുക എന്ന ലക്ഷ്യത്തോടെ

സംസ്ഥാനത്ത് പാലക്കാട് ഒഴികെയുള്ള ജില്ലകളിൽ

പ്രവര്‍ത്തന പരിധിയായി കേരള പാഡി

പ്രൊക്യുര്‍മെന്റ് പ്രോസസ്സിംഗ് & മാര്‍ക്കറ്റിംഗ് കോ-
ഓപ്പറേറ്റീവ് സൊസൈറ്റി ക്ലിപ്തം നമ്പർ.4505
(KAPCOS) എന്ന നെല്ല് സഹകരണ സംഘം 2021
ആഗസ്റ്റ്‌ 27നു രൂപീകരിച്ചു. റൈസ് മില്ല്

സ്ഥാപിക്കുന്നതിനായി കോട്ടയം മീനച്ചില്‍ താലൂക്കില്‍

വാങ്ങിയിട്ടുള്ള സ്ഥലത്ത് ആധുനിക റൈസ് മില്ല്

സ്ഥാപിക്കുന്നതിനുള്ള നടപടികള്‍ ത്വരിതഗതിയില്‍

നടന്നു വരുന്നു. പദ്ധതിയുടെ Detailed Project
Report തയ്യാറാക്കുന്നതുൾപ്പെടെയുള്ള പ്രാരംഭ

പ്രവർത്തനങ്ങൾക്കായി കേരള പാഡി പ്രൊക്യുർമെന്റ്

പ്രോസസ്സിംഗ് & മാർക്കറ്റിംഗ്

സഹകരണസംഘത്തിന് (KAPCOS) ന് 2021-22
സാമ്പത്തിക വർഷം 20.00 ലക്ഷം രൂപ അനുവദിച്ച്

നൽകിയിട്ടുണ്ട്. 2023-2024 വാർഷികപദ്ധതിയില്‍

ഉള്‍പ്പെടുത്തി റൈസ് മില്‍ പദ്ധതിയ്ക്കായി 5 കോടി

രൂപ അനുവദിക്കുന്നതിനുള്ള ഭരണാനുമതി

നല്‍കിയിട്ടുണ്ട്.

(ബി)

ഇത്തരത്തില്‍ സംഭരിക്കുന്ന നെല്ല് ഉപയോഗിച്ചുളള

ഉല്പന്നങ്ങള്‍ വിപണനം നടത്തുന്നതിന് സംഘങ്ങളുടെ

കൂട്ടായ്മ രൂപീകരിക്കുന്നതിന് നടപടികള്‍

സ്വീകരിക്കുമോയെന്ന് വ്യക്തമാക്കുമോ?

(ബി) നെൽകർഷകരുടെ പ്രതിസന്ധി പരിഹരിക്കും വിധം

നെല്ല് സംഭരിച്ച്, സംസ്കരിച്ച്, വിപണനം നടത്തുക

എന്ന ലക്ഷ്യത്തോടെയാണ് പാലക്കാട് പാഡി

പ്രൊക്വയർമെന്റ് പ്രോസസിംഗ് & മാർക്കറ്റിംഗ് കോ-
ഓപ്പറേറ്റീവ് സൊസൈറ്റി (PAPCOS), കേരള പാഡി

പ്രൊക്യുര്‍മെന്റ് പ്രോസസ്സിംഗ് & മാര്‍ക്കറ്റിംഗ് കോ-
ഓപ്പറേറ്റീവ് സൊസൈറ്റി ക്ലിപ്തം നമ്പർ.4505
(KAPCOS) എന്നീ സംഘങ്ങള്‍ സഹകരണ

മേഖലയില്‍ രൂപീകരിച്ചിട്ടുള്ളത്.

സെക്ഷൻ ഓഫീസർ

